ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2022 թվականի մարտի 14-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԳՀԱՊՁԲ-22-9/17»
ՀՀ պաշտպանության նախարարության կարիքների համար` «Բժշկական պարագաների» ձեռքբերման նպատակով կազմակերպված «ՀՀՊՆ-ԳՀԱՊՁԲ-22-9/17» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 11.03.2022թ. ժամը 23:28-ին ստացված հարցադրումը և դրա վերաբերյալ 14.03.2022թ. տրամադրված պարզաբանումը`

 Հարցադրում 
1․ Ինչ տեղեկություններ պետք է պարտադիր պարունակի Ծանոթություն բաժնի 1․2 կետում նշված՝ "1.2 Եվրամիության և/կամ ԵԱՏՄ երկրներից որևէ մեկում և/կամ ԱՄՆ-ում և/կամ Ճապոնիայում ապրանքների գրանցման հավաստագիր՛՛ փաստաթուղթը։
2․ Ծանոթություն բաժնի 1․3 կետում նշված պիտանելիության ժամկետի մասով արդյոք առկա է ժամկետի նվազագույն պարտադիր շեմ։
2․1 Օրինակ կարող է պիտանիության ժամկետը լինել 6 ամիս և ըստ գործող պահանջի մատակարարվի 3 ամիս մնացորդային ժամկետով ապրանք։
3․ Ինչ տեղեկություններ պետք է պարտադիր պարունակի Ծանոթություն բաժնի 2․1 կետով պահանջվող փորձարկման արձանագրությունը։
4․ Ծանոթություն բաժնի 2․1 կետում գրված մասնավորապես "կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից" պահանջում ովքեր են համարվելու իրավասու մարմիններ, մասնավորապես արդյոք Ձեր կողմից իրավասու մարմին է դիտվելու տվյալ ապրանքի վերավաճառքով զբաղվող ընկերությունը։ Եթե ոչ ապա առաջարկում եմ թվարկել, թե ովքեր են Ձեր համար դիտարկվելու որպես իրավասու մարմիններ, ովքեր ըստ Ձեզ իրավասու են տրամադրել տվյալ խմբաքանակի որակը հավաստող փաստաթուղթ

5․ Ծանոթություն բաժնի 2․1 կետում գրված "կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից" պահանջում ինչ "այլ" փաստաթղթի մասին է խոսքը, մասնավորապես արտադրողի կողմից տրված հայտարարագիրը համարվում է այդպիսի փաստաթուղթ։

6․ Ծանոթություն բաժնի 2.4 կետում գրված "Մատակարարված ապրանքի մակնշման մեջ կամ ուղեկցող փաստաթղթերում առկա տեղեկատվության հիման վրա "1.3" կետի համապատասխանությունը որոշելու անհնարինության դեպքում՝ մատակարարված ապրանքների "1.3" կետին համապատասխանությունը հավաստող փաստաթուղթ՝ տրված արտադրողի կամ նրա պաշտոնական ներկայացուցչի կողմից:" պահանջում կոնկրետ ինչ ուղեկցող փաստաթղթերի մասին է խոսքը գնում։

7․ Արդյոք գնվող ապրանքների ընդունման գործընթացն իրականացվելու է ՀՀ պաշտպանության նախարարի 22.02.2019թ. N 177 հրամանի պահանջների համաձայն։

8․ Եթե առկա լինեն հակասություններ ՀՀ պաշտպանության նախարարի 22.02.2019թ. N 177 հրամանի պահանջների և Գնումների գործընթացների կազմակերպման  2017 թվականի մայիսի 4-ի ՀՀ կառավարության 4 մայիսի N 526-Ն որոշման պահանջների միջև, ապա որ նորմատիվ իրավական ակտին է տրվելու առավելություն։

9․  Հրավերի Հավելված N 6-ի կետ   4-ում գրված է հետևյալը ՛՛4. ԱՊՐԱՆՔԻ ՈՐԱԿԸ ԵՎ ԵՐԱՇԽԻՔԸ
4.1 Վաճառողը երաշխավորում է մատակարարված ապրանքի որակի համապատասխանությունը պետական ստանդարտի պահանջներին։՛՛։

Խնդրում եմ պարզաբանել, թե այդ ինչ պետական ստանդարտի մասին է խոսքը գնում։

10․  Խնդրում եմ թվարկել նաև այդ պետական ստանդարտի պահանջները։

Պարզաբանում 
1 կետի առնչությամբ հայտնում եմ, որ պահանջվող փաստաթուղթը առնվազն պետք է պարունակի տեղեկատվություն՝ հավաստագրող կազմակերպության, արտադրող կազմակերպության, ապրանքի կամ ապրանքատեսակի և փաստաթղթի համարի (գրանցման համարի) վերաբերյալ:

2 կետ. «Հրավերով» պիտանելիության ժամկետի համար որպես նվազագույն շեմ է սահմանված հանձնման պահին՝ մատակարարված ապրանքի ընդհանուր պիտանելիության ժամկետի առնվազն 1/2-ը չափով մնացորդային պիտանելիության ժամկետը: Օրինակ՝ 6 ամիս ընդհանուր պիտանելիության ժամկետ ունեցող ապրանքի դեպքում՝ առնվազն 3 ամիս մնացորդային պիտանելիության ժամկետի առկայությունը ընդունելի է:

3 կետ. Փորձարկման արձանագրությունը պետք է պարունակի տեղեկատվություն ապրանքի մատակարարված խմբաքանակի՝ իրավասու մարմնի կողմից կատարված փորձարկման և դրա արդյունքների մասին: 

4 կետ. Իրավասու մարմին է համարվում այն մարմինը, որը օժտված է տվյալ փաստաթուղթը կազմելու և տրամադրելու իրավունքով: Օրինակ՝ փորձարկման արձանագրություն իրավասու է տրամադրել համապատասխան փորձաքննություն իրականացնող մարմինը, իսկ համապատասխանության հավաստագիր իրասվասու է տրամադրել հավաստագրող մարմինը: Վերավաճառք իրականացնող կազմակերպությունը կարող է դիտարկվել որպես իրավասու մարմին, եթե այն Հայաստանի Հանրապետության օրենսդրությանը համապատասխան՝ արտադրողի կողմից ստացել է իր անունից գործելու և սահմանված պարտավորությունների շրջանակներում խնդիրները լուծելու գրավոր թույլտվություն և գործում է ստացված իրավասությունների շրջանակներում:

5 կետ. 2.1 կետում նշված «կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից» պահանջում «այլ փաստաթուղթը» նշանակում է, որ հանձնման պահին կարող է ներկայացվել «Հրավերի» 2.1 կետում թվարկված փաստաթղթերի փոխարեն ցանկացած այլ փաստաթուղթ, որը կհավաստի մատակարարված ապրանքի խմբաքանակի որակը և տրված կլինի իրավասու մարմնի կողմից: Արտադրողի կողմից տրված հայտարարագիրը կարող է համարվել այդպիսի փաստաթուղթ եթե տրված կլինի մատակարարված խմբաքանակի համար:

6. կետի առնչությամբ հայտնում եմ, որ ուղեկցող փաստաթղթեր համարվում են. Մատակարարված ապրանքի հետ ներկայացված՝ «Հրավերի» ծանոթություն բաժնի 2.1 կետում նշված փաստաթղթերը կամ մատակարարված ապրանքի գործարանային փաթեթավորման մեջ առկա օգտագործման ձեռնարկը:

7. Կետի առնչությամբ հայտնում եմ, որ ապրանքների ընդունման գործընթացն իրականացվելու է տվյալ պահին գործող «ՀՀ պաշտպանության նախարարության կարիքների համար գնումների գործընթացի շրջանակներում մատակարարվող ապրանքների ընդունման և մուտքագրման կարգի» համաձայն, ինչը չի կարող սույն հրավերով  չնախատեսված խոչընդոտ կամ լրացուցիչ պարտավորություն առաջացնել մատակարար կամակերպության համար:

8. կետի առնչությամբ հայտնում եմ, որ ՀՀ պաշտպանության նախարարի 22.02.2019թ. N 177 հրամանով հաստատված «ՀՀ պաշտպանության նախարարության կարիքների համար գնումների գործընթացի շրջանակներում մատակարարվող ապրանքների ընդունման և մուտքագրման կարգ»-ը դա ներքին օգտագործման փաստաթուղթ է, որով կանոնակարգվում է ընդունող հանձնաժողովի աշխատանքը և այդ կարգը չի հակասում ՀՀ կառավարության N-526-Ն որոշման պահանջներին։

9. և 10. կետերի վերաբերյալ հայտնում ենք, որ «Հրավերի» 6-րդ հավելվածը իրենից ներկայացնում է պետական լիազոր մարմնի (ՀՀ ֆինանսների նախարարության) կողմից տրամադրված պայմանագրի օրինակելի ձևը: Իսկ «Պատվիրատուն» պայմանագրի 4-րդ կետով՝ ապրանքի որակի և երաշխիքի մասով իր պահանջը ներկայացրել է հրավերի տեխնիկական բնութագրի «Ծանոթություն» բաժնում:

Միաժամանակ, սույն հարցմանը վերաբերվող լրացուցիչ պարզաբանման, հնարավոր լրացուցիչ հարցեր առաջանալու անհրաժեշտության դեպքում, հանձնաժողովը պատրաստակամ է արտահերթ նիստ հրավիրել, որտեղ կարող է ներկա գտնվել ցանկացած անձ (ընկերության ներկայացուցիչ) լրացումներ կատարելու համար, մինչև օրենքով սահմանված պարզաբանման տրամադրման ժամետի ավարտը կազմակերպել քննարկում կազմակերպության ներկայացուցչի մասնակցությամբ:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

